
LÆRARSIDE

Jobb saman i klassen med den fyrste ordforklaringa, med 
arktiske strøk. Prøv å jobbe utforskande med at elevane 
sjølve skal sjå korleis ordet er forklart. Ikkje gje dei svaret 
med ein gong. Sjå deretter på Sibir. Kjenner dei igjen noko 
frå korleis det fyrste omgrepet blei forklart? 

La elevane jobbe saman i grupper med den siste ordfor- 
klaringa, med ordet kryssavl. Korleis er ordet forklart her, 
med måte ein, to eller tre? 

Svar: 
1: Kryssavl = det å la to ulike rasar få ungar saman (i håp 

om at avkommet skal arve ulike gode eigenskapar frå 
foreldra). På førehand veit vi at avl = å få ungar saman, 
og å krysse er å pare to ulike rasar, altså er kryss = to 
ulike rasar. Siste del av setninga er ei grunngjeving for 
kryssavl.

3: Siste setning, Gjennom kryssavl av hundar kan ein  
skape heilt nye hunderasar, er eit døme på ei god  
setning der ein nyttar orde kryssavl. Ho inneheld  
ikkje ei forklaring.

I ARTIKKELEN «MENNESKETS ELDSTE VENN?» er tre omgrep 
framheva og forklarte i teksten. Desse står i sirklar på tur- 
kis bakgrunn. Dei tre omgrepa er arktiske strøk, Sibir og 
kryssavl. Alle tre er sentrale for å få med seg innhaldet i 
artikkelen. Det er fleire måtar å forklare ord på. I desse 
døma er det gjort på tre forskjellige måtar.

1  Definisjon med forklaringar
I beskrivinga av omgrepet arktiske strøk står det  
fyrst område langt nord i verda, rundt Nordpolen.  
Her er arktisk forklart med langt nord i verda,  
rundt Nordpolen.

 arktisk = langt nord i verda, rundt Nordpolen

Strøk er forklart med eit synonym, eit ord som  
tyder omtrent det same, område.

 strøk = område

2  Synonym på heile omgrepet
I framhaldet av forklaringa står også kalla Arktis.  
Arktiske strøk er det same som Arktis (noko ein 
høyrer av at orda er nesten like)

 arktiske strøk = Arktis

3  Skrive ei setning med omgrepet
I beskriving av Sibir står det i den andre setninga:  
Dei nordlegaste delane av Sibir ligg i arktiske strøk. 
Her nyttar ein ordet Sibir i ei setning der tydinga 
også kjem godt fram. Det er ein god måte å syne  
kva ordet tyder.

Ulike måtar å  
forklare ord på

Lesekroken blir gitt ut av Nysgjerrigper, som er Forskingsrådets tilbod til barneskolen. Undervisningsopplegget har tips til korleis de  
kan bruke artiklane i magasinet Nysgjerrigper til å auke lesekompetansen hos elevane i alle fag. Les meir på nysgjerrigper.no/lesekroken. 

Quiz, kryssord
og sudoku

Eksperiment: 
Fastlåst � nger

s. 8

Koder sine
egne mønstre

s. 23

Plastleker
på svømmetur

s. 2

Rombaser
av støv og tiss

Menneskets 
 eldste venn

Av: TUVA BJØRKVOLD  
– Forfatter, ressurslærer for Nysgjerrigper og førsteamanuensis ved OsloMet



Lesekroken kan lastes ned frå nysgjerrigper.no/lesekroken. Oppgåvene er laga til artikkelen «Menneskets eldste venn?».  
Artikkelen finn du på side 19–21 i Nysgjerrigper nr. 4/2020 og ved å søke på «Menneskets eldste venn?» på nysgjerrigper.no.

Oppgåver til artikkelen  
«Menneskets eldste venn?» 

ELEVSIDE

Av: TUVA BJØRKVOLD 

Sibir
Enormt landområde i det austlege Russland og delar av Kasakhstan. Dei nordlegaste delane av Sibir ligg i arktiske strøk.

Sibirsk slektning
Vi har lenge visst at forholdet mellom menneske og trekk-
hundar er gammalt. No har ei gruppe forskarar funne 
bevis for at det genetiske opphavet til dagens trekkhundar 
er nesten 10 000 år gammalt. Kunnskapen er basert på 
undersøkingar av «Zhokhov», leivningane av ein 9500 år 
gammal hund funnen i Sibir i Russland.

Arkeologane som fann Zhokov for nokre få år sidan, 
gjekk ut frå at han kunne vere stamfar til � eire moderne 
hunderasar. Men dei tenkte ikkje då på at han hadde 
noko med trekkhundar å gjere, for mennesket byrja først 
å bruke trekkhundar mykje seinare, trudde dei.

Den nye studien fortel ei anna historie: Trekkhun-
dane vi har i dag – rasar som grønlandshund, sibirsk 
husky og alaskan malamute – deler mesteparten av 
genane sine med den urgamle Zhokov.

– Dette betyr at moderne trekkhundar og Zhokhov 
hadde det same opphavet i Sibir for meir enn 9500 år 
sidan. Til no har vi trudd at trekkhundane berre var 
mellom 2000 og 3000 år gamle, seier professor Shyam 
Gopalakrishnan til tidsskriftet «Science Daily».

Alaskan malamute

Sibirsk husky

Hunden «Zhokhov» 

9500
år sidan

Eldgammel ulv

33 000
år sidan

Grønlandshund

Grønlandshundar
Men det stoppar ikkje der! Forskarane 
ville nemleg � nne ut endå meir om 
opphavet til trekkhundane. Derfor 
forska dei vidare på arvematerialet 
til den moderne grønlandshunden. 
Denne hunderasen blir rekna som 
den eldste av dei nolevande rasane.

Forskarane samanlikna genane 
til grønlandshundane med genane 
frå ein 33 000 år gammal ulv. Den 
hadde ei gruppe arkeologar funne i 
Sibir, akkurat som hunden Zhokov.

Kryssavl
Det å la to ulike rasar få ungar saman, i håp om at avkommet skal arve ulike gode eigenskapar frå foreldra. Gjennom kryssavl av hundar kan ein skape 

heilt nye hunderasar.

– Vi kan sjå spor av kryssavling 
mellom grønlandshundane og den 
33 000 år gamle sibirske ulven. Vi 
� nn ikkje nokon slik samanheng 
mellom moderne ulvar og grønlands-
hundar. Dette understrekar at opp-
havet til moderne trekkhundar ligg 
mykje lengre tilbake i tid enn vi har 
trudd, seier Mikkel Sindige, ein av 
forskarane bak studien.

Spesiell mat
Den nye forskinga gir oss òg � eire 
spennande innblikk i korleis trekk-
hundane skil seg frå andre moderne 
hunderasar. Mellom anna trivst trekk-
hundane med meir feitt- og protein-
rik mat. Næringsinnhaldet skal helst 

likne det vi � nn i selkjøtt – som ur-
folk i Arktis har ete i tusenvis av år.

– Kosthaldet viser at trekkhundar 
og menneske i Arktis har arbeidd 
og tilpassa seg omgivnadene saman 
i meir enn 9500 år, seier Shyam 
Gopalakrishnan.

Med andre ord: Skal du få deg 
ein grønlandshund eller sibirsk 
husky i dag, må du hugse at den søte 
kvalpen stammar frå hundar som 
utvikla seg i nokre av dei tø� aste 
miljøa i verda. Derfor er det svært 
viktig at han får i seg mykje protein 
og feitt, får mykje mosjon og ikkje 
blir utsett for høge temperaturar 
over lang tid. Ein glad trekkhund er 
ein kald trekkhund! 

Menneskets
eldste
venn? Fersk forsking viser at forholdet 

mellom menneske og trekkhundar

er mykje eldre enn vi trudde.

For dei aller � este av oss er hundar kjæledyr. Trufaste 

leikekameratar, pinnehentarar og turvenner. Men 

hundar kan òg vere heilt nødvendige hjelparar – 

både i kvardagslivet og på ekspedisjonar.

I dei nordlegaste delane av verda har trekkhundane 

vore svært viktige. Trekkhundar er hundar som trekkjer 

sledar. I sleden kan det til dømes vere menneske, provi-

ant, telt og sovepose.
Takka vere trekkhundane har menneske klart å ut-

forske nokre av dei kaldaste og mest ugjestmilde stadene 

i verda. Før snøskuterane, lastebilane og � ya kom, var 

sledar dregne av trekkhundar den einaste måten å trans-

portere menneske og varer på i arktiske strøk.

Tekst: AXEL MUNTHE-KAAS HÆRLAND

Arktiske strøk:
Område langt nord i verda, rundt Nordpolen, også kalla Arktis.

 Kva for jobbar kan hundar gjere?
Jobb saman.

a Kva for type jobbar kan hundar gjere?  
Lag ei liste.
 Eksempel: Sporhund

b Skriv etter kvar type jobb kvifor hundar  
er gode til denne typen jobb.
 Eksempel: Ein sporhund er god til å 
kjenne igjen lukter.

1  Korleis er ordet forklart?
Jobb saman.

a Les forklaringa på kva kryssavl er.
b Korleis er ordet forklart? Har dei nytta definisjon 

med forklaringar, synonym eller skrive ei setning 
med ordet? Grunngje svaret.

c Forklar kryssavl sjølv med å skrive ei ny setning 
der de nyttar ordet.

2

 Detektivlesing
a Korleis ser ein slede ut?
b Kva for kjenneteikn har trekkhundar?
c Kva er beviset for at menneske har hatt 

trekkhundar mykje lenger enn 3000 år? 

3


